
GOUVENE CUOMO ANONSE KOLONEL DAVID MARTINEZ PRAN TET KOMANNMAN INITE ISTORIK GAD
NASYONAL NEW YORK CITY A

Veteran Gé Irak la se dénye chéf “Harlem Hell Fighters” lejandé a

Gouvene Andrew M. Cuomo te anonse jodi a Kolonel David Martinez, yon rezidan Albany ak veteran Ge

Irak la, te jwenn nominasyon li alatét 369yem Brigad Soutyen istorik Gad Nasyonal Lame New York la. Ti
non jwet inite a se “Harlem Hell fighters” epi li baze nan New York City. Istwa |li remonte depi lé solda
nwa ameriken 15yem Enfantry New York la te fome jis anvan peyi Etazini te rantre nan Premye Ge
Mondyal la.

“Harlem Hell Fighters se youn nan inite ki gen pi bel istwa nan istwa milité Ameriken,” te deklare
Gouvene Cuomo. “Solda li yo te batay ak anpil fyéte epi te fé lone tét yo nan Premye Ge Mondyal I3,
epitou te travay ak one pandan Dezyem Ge Mondyal la, Tanpet Deze ak ge peyi Afganistan ak Irak.
Mwen fyé pou m anonse Kolonel Martinez pral alatét gwoup seleb sa pandan | ap kontinye pwoteje ak
sevi popilasyon New York la.”

Pandan Premye Gé Mondyal la, Lame a te renimewote inite a kom 369yem Rejiman Enfantri a epi inite a
te goumen anba komannman franse paske komandan Ameriken yo pa te fé solda nwa ameriken yo
konfyans alepok.

369yem nan, ki se sije yon Woman grafik Max Brooks ki fenk soti “The Harlem Fighters” te sévi pandan
plis pase sis mwa sou liy datak pandan Premye Gé Mondyal la, te pédi 1.500 moun epi solda li yo te
resevwa 171 Lejyon Done oubyen Croix de Guerre nan men gouvenman franse a.

Natif natal Albany Henry Johnson te vin seleb poutét li te kraze yon patwouy alman pandan yon
angajman nan mwa me 1918, li te manm 369yem nan. Dyaz inite a — ki te gen ladann mizisyen nwa

ameriken pwofesyonél — seléb tou poutét yo te entwodi mizik dyaz ameriken sou kontinan Lewop.

369yem Brigad Soutyen an sipévize yon seri inite lojistik atrave New York. Solda ki soti nan 369yem
Brigad Soutyen an sevi tou nan peyi Irak ak Afganistan epi enplike nan plizye egzésis komen depi lotre

jou nan peyi Lafrik. Dyob brigad la se kowodone livrezan materyél bay yon fos konba ki gwose yon
divizyon.

Martinez ranplase Kolo Reginald Sanders kom komandan brigad la.

Martinez te delege atrave pwogram University at Albany Reserve Officer Training Corps la nan lane 1984
epi li okipe plizyé fonksyon nan Gad Nasyonal Lame New York la. Li te yon komandan konpayi katye
jeneral, ofisye sekirite zon arye, ofisye antretyen batayon, ofisye egzekitif, ofisye entelijans, ofisye
operasyon, ak ofisye divizyon ranséyman. Li te okipe plizye pozisyon nan katye jeneral Gad Nasyonal la.

Li se yon 0donans kalifye ak yon ofisye entelijans milite.

Nan lane 2005, Martinez te depwaye nan Tikrit, peyi Irak kom komandan nan 642yem Batayon Entelijans
Milite pou ranfose 42yém Divizyon Enfantri a.

Martinez se yon anpwaye foultaym Gad Nasyonal Lame New York ki responsab operasyon ak fomasyon
tout eleman Gad Nasyonal Lame New York la atrave New York, epi li se ansyen chéf seksyon operasyon
domestik Gad Nasyonal New York la.

Martinez gen yon diplom nan syans politik li te pran nan University at Albany ak yon maste nan
administrasyon piblik nan Marist College. Li diplome nan Army War College, kote li te pran yon maste
nan etid sekirite nasyonal, ak nan Army Command and General Staff College ansanm ak Military
Intelligence Officer Basic Course ak Ordnance Officer Advanced Course.

Li te resevwa meday Bronze Star la, Meday Sevis Meritwa, Meday Dekorasyon Lame, Meday Kanpay
Irak, Meday Sévis Defans Nasyonal, Badj Aksyon Konba ak Badj Aso Aeryen.

Li genyen ak madanm li Pauline, ki se yon solda nan Gad Nasyonal Lame New York la tou, de pitit gason
maje.

